
[0 NPETCEAATENOT HA COBPAHUETO HA
PENYBIMKA MAKE[LOHWJA

CKOMJE

Bp3 ocoBa Ha uneHorT 91, anukeja 2 of YcTasor Ha PenyGnuka Makepowuja u
unenosue 132 u 137 0 [lenoeHukor Ha CobpaHuero Ha Penybnuka Makemonwja,
Bnagara Ha Peny6nuka MakeaoHvja Bi noavecysa Mpearnor-3akoH 3a wsmeHysarse
RONOMHyBat-e Ha 3AKOHOT 3a BPADOTYBARE HA MHBANWAHA TIMLIA, LLTO O YTEPAW Ha
ceaHmLaTa, oApKara Ha 9.06.2008 roauHa

3a npetcrasivun Wa Bragarta Ha PenyGnuka Makegorvja Bo CoGpanuero ce
onpepeneru Llenan Bajpamu, MvHUCTEp 3a TPyA W couwjanHa momuTaka U Crvpo
PUCTOBCKM, 3MEHMK HA MAHUCTEPOT 3a TPYA 1 COLWJnHa NONUTUKA, @ 3a NIOBEDEHNK
Apvjan Myua, pakosoguten Ha CekTop B0 MUHUCTEPCTBOTO 3a TPYA U CouMjanka
nonuTaka.

3AMEHMK HA MPETCELATENOT HA
BIAJIATA HA PEMYBINKA

ВОВЕД
I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ
Со Законот за вработување на инвалидни лица (“Службен весник на Република Македонија” бр. 44/2000, 16/2004, 62/2005, 113/2005, 29/2007, 88/2008 и 161/2008) уреден е статусот на трговските друштва за вработување на инвалидни лица - заштитни друштва, дефиниран е концептот на определувањето на видот и степенот на инвалидноста на инвалидните лица, регулирани се прашањата кои што се однесуваат на ослободувањето од даноци, придонеси и други давачки, како и изедначувањето на правата од работниот однос на инвалидните лица независно дали истите работат во заштитно друштво или кај друг работодавач.

Причините за донесување на законот е потребата заради остварување на неговата поголема ефикасност, што би одело во прилог на обезбедување на поголема заштита на правата од работен однос на инвалидните лица кои што се вработени во заштитните друштва, зајакнување на контролните механизами врз надзорот на наменското трошење на средствата од Посебниот фонд за подобрување на условите за вработување и работење на инвалидните лица кои што се обезбедуваат од Буџетот на Република Македонија и зголемување на износот на глоба во случај на непочитување на дел од одредбите на овој закон.  
II. ЦЕЛИ, НАЧЕЛА И ОСНОВНИ РЕШЕНИЈА 
Предлогот на Законот чии изменувања се предлагаат се заснова врз истите начела врз кои што се заснова Законот за вработување на инвалидни лица. 
III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОН ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА
Законските одредби чие донесување се предлага не предизвикуваат  фискални импликации во Буџетот на РМ. 
IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИН НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ
Законските одредби не предизвикуваат фискални импликации во Буџетот на РМ 
ПРЕДЛОГ НА ЗАКОН
ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ВРАБОТУВАЊЕ
НА ИНВАЛИДНИТЕ ЛИЦА
Член 1
Во Законот за вработување на инвалидни лица (“Службен весник на РМ” бр. 44/2000, 16/2004, 62/2005, 113/2005, 29/2007, 88/2008 и 161/2008), во член 4-б став 2 зборовите: “на тековна сметка или на штедна книшка” се заменуваат со зборовите: “преку трансакциска сметка”.
Член 2

Во членот 5 ставот 1 се менува и гласи: 
“Работодавачот за вршење на дејноста е должен да има решение или доказ дека пред да отпочне да врши дејност го известил органот на државната управа надлежен за работите на инспекцијата на трудот, како и пријава или решение од други органи во зависност од дејноста која ја обавува.”
Член 3
Членот 9 се менува и гласи:
“Заради вработување на инвалидни лица се основаат заштитни друштва како трговски друштва. Заштитно друштво може да се основа и да работи како заштитно друштво ако вработува најмалку десет лица на неопределено време од кои најмалку 40% се инвалидни лица од вкупниот број на вработени, од кои најмалку половината се лица со утврдена инвалидност во смисла на членот 2 став 1 од овој закон.
Новоосновано заштитно друштво е должно во периодот од 90 дена да ги вработи сите работници сметано од денот на првото вработување на работник на неопределено време во друштвото, во спротивно не го стекнува статусот на заштитно друштво и наредните пет години не може да работи како заштитно друштво, во кој рок основачот или член на неговото потесно семејство не може да основа ново заштитно друштво.
Заштитното друштво не го губи статусот на заштитно друштво ако не ги исполнува условите од ставот 1 на овој член до 90 дена непрекинато. 
Ако заштитното друштво не ги исполнува условите од ставот 1 на овој член повеќе од 90 дена непрекинато, повеќе од три пати или повеќе од вкупно 90 дена, го губи статусот на заштитно друштво и наредните пет години не може да работи како заштитно друштво, во кој рок основачот или член на неговото потесно семејство не може да основа ново заштитно друштво.”    
Член 4

Во членот 12-а во ставот 3 зборовите: “оцена на работната способност дека може да ги работи работите на соодветно работно место” се заменуваат со зборовите: “Наод и мислење од Комисијата при Министерството за труд и социјална политика за определување на работи кои може да ги извршува инвалидното лице на соодветното работно место.”
Член 5
Во членот 13 се бришат зборовите: “работа на Комисијата од членот 2 став 3 на овој закон и”.
Член 6
Во членот 16-а во став 3 по зборот: “барателот” се брише зборот “не”, а бројот “9” се заменува со бројот “2”. 
Во членот 16-а во став 4 по зборовите: “на овој закон” се додаваат  зборовите: “за чие вработување се користени средства од Посебниот фонд”.
Член 7

Пред членот 18 се додава нова глава IV-А која гласи: “IV-А. НАДЗОР НА НАМЕНСКО ТРОШЕЊЕ НА СРЕДСТВАТА ОД ПОСЕБНИОТ ФОНД”  
Член 8
Во членот 18 став 1 по зборот “закон” се додаваат зборовите: “преку Центрите за вработување, Централната служба на Агенцијата, Комисијата на Посебниот фонд при Управниот одбор на Агенцијата и Одделението за внатрешна ревизија во Агенцијата и за констатираните неправилности е должна да го информира Државниот инспекторат за труд и Министерството за труд и социјална политика - Одделение за заштита и вработување на инвалидни лица”.
Член 9

Во членот  20 став 1 по бројот “9” се додаваат зборовите: “став 2”.   
Член 10
Во член 20-а став 1 по бројот “4-а” се додаваат зборовите: “став 1 и 5,   12-а став 3”, а  зборовите “1 и 7” се заменуваат со зборовите: “1, 5, 7 и 8”.   
Член 11
Во член 22 став 1 бројот “1800” се заменува со бројот “1900”, а бројот “5” се заменува со бројот “6”.
По ставот 1 се додава нов став 2, кој гласи:
“Глоба во износ од 500 до 600 евра во денарска противвредност ќе се изрече за прекршок од ставот 1 на овој член и на одговорното лице во правното лице.”
Член 12
 Во член 23 став 1 бројот “800” се заменува со бројот “900”, по зборот “дејност” се додаваат зборовите: “како трговец поединец”, а бројот “5” се заменува со бројот “6”.
Член 13
Овој закон влегува во сила осмиот ден од денот на објавувањето во “Службен весник на Република Македонија”.
I.ОБРАЗЛОЖЕНИЕ НА СОДРЖИНАТА НА ОДРЕДБИТЕ НА ПРЕДЛОГ  ЗАКОНОТ 
Предложениот текст содржи 13 члена:
Со членот 1 од Предлогот се нагласува потребата за исплата на плата на вработеното инвалидно лице преку трансакциска сметка од страна на работодавачот.
Со членот 2 се врши усогласување со одредбите од Законот за безбедност и здравје при работа и со истиот се предлага работодавачот пред да отпочне да врши дејност да прибави доказ дека го известил органот на државната управа кој што е надлежен за работите од инспекцијата на трудот за вршење на дејност, како и пријава и решение од други органи во зависност од дејноста која што ќе ја обавува.
Предложениот член 3 претставува реорганизирана одредба од постоечкиот закон без суштински истата да се менува и е во функција на појаснување и поедноставна примена на одредбата од тој член .
Со членот 4 од предложените измени и дополнувања на Законот за вработување на инвалидни лица се врши усогласување на текстот со одребите на  член 4-а од овој закон.
Предложениот член 5 има за цел усогласување на текстот со одребите начленот 4 од предложените измени и дополнувања на Законот за вработување на инвалидни лица и член 4-а од законот.
Со членот  6 се врши корекција на грешка во постојниот текст на законот и се доприцираат случевите кога не можат да се користат средства од Посебниот фонд за набавка на опрема.
Со членот 7 од Предлогот се додава нова глава која гласи надзор на наменското трошење на средствата од Посебниот Фонд.  
Со членот 8 од Предлогот се предлага Агенцијата за вработување на Република Македонија, Центрите за вработување во РМ, Централната служба на Агенцијата за вработување на РМ, Комисијата за Посебниот фонд при Управниот одбор на АВРМ и Одделението за внатрешна ревизија во АВРМ да вршат увид во наменското користење на средствата од Посебниот фонд за обезбедување на услови за вработување и работење на инвалидните лица и за констатираните неправилности истите да го информираат Државниот инспекторат за труд и Одделението за заштита и вработување на инвалидни лица при Министерството за труд и социјална политика.
Со членот  9 од предложените измени и дополнувања на Законот за вработување на инвалидни лица се пропишува глоба за фирмите кои ја започнале постапката за формирање на заштитно друштво, но не ја завршиле во законски определениот  рок.
Со членот 10 од предложените измени и дополнувања на Законот за вработување на инвалидни лица се пропишува глоба во износ од 1800 до 2000 евра во денарска противвредност како казна за вработување и прераспоредување на инвалидно лице ако нема Наод и мислење од Комисијата на Министерството за труд и социјална политика за определување на работи кои може да ги извршува инвалидното лице на соодветно работно место и ако работодавач не вработи ново инвалидно лице на местото на иналидно лице на кое ну престанал работниот однос спротивно на одредбите на овој закон или доставил неточни податоци при користењето на средства од Посебниот фонд.
Со членот 11 од предложените измени и дополнувања на Законот за вработување на инвалидни лица се пропишува глоба во износ од 1900 до 2000 евра во денарска противвредност како казна за ненеменско користење на доделените средства од Посебниот фонд за набавка на опрема и адаптација на работното место на кое ќе работи инвалидното лице. Исто така, за истиот прекршок  се пропишувва и глоба за одговорното лице во правното лице. 
Со членот 12 од предложените измени и дополнувања на Законот за вработување на инвалидни лица се пропишува глоба во износ од  900 до 1000 евра во денарска противвредност како казна на трговецот поединец за ненеменско користење на доделените средства од Посебниот фонд за набавка на опрема и адаптација на работното место на кое ќе работи инвалидното лице. 
Членот 13 се однесува на влегувањето во сила на Законот за изменување и дополнување на Законот за вработување на инвалидни лица и неговото објавување во Службен весник на Република Македонија
II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Решенијата содржани во одредбите од предложениот закон меѓусебно се поврзани и се однесуваат на иста правна работа.
III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Со донесувањето на предложениот закон ќе се зајакнат контролните  механизми врз надзорот на наменското трошење на средствата од Посебниот фонд за подобрување на условите за вработување и работење на  инвалидните лица кои што се обезбедуваат од Буџетот на РМ.
ТЕКСТ НА ОДРЕДБИТЕ НА ЗАКОНОТ ЗА ВРАБОТУВАЊЕ НА ИНВАЛИДНИ ЛИЦА КОИ СЕ МЕНУВААТ И ДОПОЛНУВААТ
Член 4-б
 Работодавецот е должен на вработеното инвалидно лице да му исплаќа плата согласно со закон, колективен договор и договор за вработување.
Платата од ставот 1 на овој член работодавецот е должен на вработеното инвалидно лице да му ја исплаќа на тековна сметка или на штедна книшка, а платата може да ја подигне самото лице со инвалидност, брачниот другар, неговиот родител или неговиот старател. 
Член 5
 

Работодавецот пред да отпочне да врши дејност, од надлежните органи треба да прибави решенија дека работните и помошните простории и опремата ги исполнуваат минимално-техничките услови и пропишаните мерки, нормативи и стандарди за вршење на соодветна дејност.


При вработување на инвалидно лице, работодавецот е должен да создаде соодветни услови за работење и адаптација на работното место во зависност од работното место, видот и степенот на образованието и видот и степенот на инвалидноста на инвалидното лице кое се вработува. 
Член 9
Заради вработување на инвалидни лица се основаат заштитни  друштва како трговски друштва. 
Заштитно друштво може да се основа ако вработува најмалку десет лица на неопределено време од кои најмалку 40% се инвалидни лица од вкупниот број вработени, од кои најмалку половината се лица со утврдена инвалидност во смисла на членот 2 став 1 од овој закон. Новоосновано заштитно друштво е должно во периодот од 90 дена да ги вработи сите работници сметано од денот на првото вработување на работник на неопределено време во друштвото, во спротивно не го стекнува статусот на заштитно друштво и наредните пет години не може да работи како заштитно друштво, во кој рок основачот или член на неговото потесно семејство не може да основа ново заштитно друштво.
Заштитното друштво ако не ги исполнува условите од ставот 1 на овој член во период од 90 дена, не го губи статусот на заштитно друштво. Ако заштитното друштво повеќе од три пати во последователни две години го наруши минималниот процент на инвалидни лица или падне под минималниот број на вкупно вработени работници на неопределено време утврдени во ставот 1 на овој член, го губи статусот на заштитно друштво и наредните пет години не може да работи како заштитно друштво во кој рок основачот или член на неговото потесно семејство не може да основа ново заштитно друштво.
 
Ако заштитното друштво над 90 дена не ги исполнува условите од ставот 1 на овој член го губи статусот на заштитно друштво и наредните 3 години не може да работи како заштитно друштво во кој рок основачот или член на неговото потесно семејство не може да основа ново заштитно друштво.
Член 12-а
Вработување на инвалидно лице се врши од редот на евидентирани невработени инвалидни лица во Агенцијата.
Агенцијата е должна да води евиденција на невработените инвалидни лица во Република Македонија.
Инвалидното лице може да се вработи на работно место за кое има образование за соодветно занимање, односно може да се вработи или  прераспореди и на друго работно место ако ги исполнува општите и посебните услови или е оспособено за вршење на работите на тоа работно место и ако има оцена на работната способност дека може да ги работи работите на соодветното работно место.
Член 13


Средствата потребни за работа на Комисијата од членот 2 став 3 на овој закон и работно оспособување од член 12 на овој закон се обезбедуваат од Посебниот фонд.
Член 16-а
Во рамки на расположливите средства од Посебниот фонд се доделуваат неповратни средства за:


1)  вработување на инвалидно лице од членот 2 став 1 на овој закон на неопределено време во висина од 20 просечни нето плати исплатени во Република Македонија за претходната година пред вработувањето, односно 40 просечни нето плати исплатени во Република Македонија за претходната година пред вработувањето за вработување на потполно слепо лице (практично слепо лице) и телесно инвалидно лице на кое заради движење му е потребна инвалидска количка;
2) адаптација на работно место во висина до 100.000 денари и истите можат повторно да се користат ако тоа го налагаат промените на техничко-технолошкиот процес или видот и степенот на инвалидноста на инвалидното лице и


3) набавка на опрема во висина до 200 просечни нето плати исплатени во Република Македонија во претходната година, при што барателот во пресметковната вредност на програмата треба да учествува со сопствено учество од 20% (сопствени средства, кредит од банка или лични средства на сопственикот на фирмата), а износот на доделените средства може да биде најмногу до висината на имотот и трајниот капитал заведен во книгите на барателот (основачки влог, опрема, градежни и деловни објекти, дуќани и слично) и достави хипотека во однос 2:1 или банкарска гаранција во висина на одобрените средства . Хипотеката или банкарската гаранција да е со важност од најмалку три години.
Основен критериум за утврдување на висината на доделените неповратни  средства за опрема од точката 3 на овој член е бројот на вработените инвалидни лица. Висината на средствата кои се доделуваат се утврдува на следниот начин:
- до 20 просечни нето плати исплатени во Република Македонија за претходната година пред поднесувањето на барањето ако вкупниот број на вработени инвалидни лица кај работодавачот е до 2;
- до 40 просечни нето плати исплатени во Република Македонија за претходната година пред поднесувањето на барањето ако вкупниот број на вработени инвалидни лица кај работодавачот е од 3 до 5;
- до 60 просечни нето плати исплатени во Република Македонија за претходната година пред поднесувањето на барањето ако вкупниот број на вработени инвалидни лица кај работодавачот е од 6 до 8;
- до 80 просечни нето плати исплатени во Република Македонија за претходната година пред поднесувањето на барањето ако вкупниот број на вработени инвалидни лица кај работодавачот е од 9 до 12;
- до 100 просечни нето плати исплатени во Република Македонија за претходната година пред поднесувањето на барањето ако вкупниот број на вработени инвалидни лица кај работодавачот е од 13 до 20;
- до 130 просечни нето плати исплатени во Република Македонија за претходната година пред поднесувањето на барањето ако вкупниот број на вработени инвалидни лица кај работодавачот е од 21 до 35;
- до 160 просечни нето плати исплатени во Република Македонија за претходната година пред поднесувањето на барањето ако вкупниот број на вработени инвалидни лица кај работодавачот е од 36 до 50;
- до 200 просечни нето плати исплатени во Република Македонија за претходната година пред поднесувањето на барањето ако вкупниот број на вработени инвалидни лица кај работодавачот е над 51.
Средствата од ставот 1 точка 3 на овој член не може повторно да се користат пред истекот на три години од претходно одобрените средства од Посебниот фонд и ако барателот не го намалил бројот на инвалидните лица од членот 9 став 1 на овој закон за чие вработување се користени средства од Посебниот фонд.
Подносителот на барањето може да користи средства од Посебниот фонд за намените од ставот 1 точка 1 на овој член под условите утврдени во Законот, ако деловно е активен, има позитивен бонитет што се докажува со документ издаден од надлежна институција и редовно исплатува плата за последните девет месеца сметано од денот на вработувањето на инвалидното лице и достави хипотека или банкарска гаранција со рок на пристигнување до 11 месеца во висина на средствата што ги побарува од Посебниот фонд за вработување на инвалидно лице. Банкарската гаранција, односно хипотеката ќе биде активирана доколку работодавецот го намали вкупниот број на инвалидни лица од членот 2 став 1 на овој закон или не им исплаќа плата повеќе од 90 дена. 
Подносителот на барањето може да користи средства за намените од точката 3 на овој член, ако деловно е активен најмалку 3 години.


Средствата од ставот 1 точки 2 и 3 на овој член може да се користат исклучиво за намената за која се доделени.
             Начинот на уплатата на доделените средства на работодавецот од Посебниот фонд се врши на начин утврден со актот од членот 4 на овој закон.
Член 18


Агенцијата врши увид во наменското користење на средствата согласно со овој закон.


Агенцијата е должна на секои  шест месеци да поднесува извештај до Министерството за труд и социјална политика за остварените средства по сите основи и за вкупно остварените средства во Посебниот фонд од членовите 15 став 1 и 17 на овој закон, како и за доделувањето на средствата од Посебниот Фонд согласно со овој закон. 
Член 20
Глоба во износ од 1.800 до 2.000 евра во денарска противвредност ќе се изрече за прекршок на заштиното друштво ако не ги исполнува условите од членот 9 на овој закон.

Глоба во износ од 400 до 600 евра во денарска противвредност ќе се изрече за прекршок од ставот 1 на овој член и на одговорното лице во заштитното друштво.
Член 20-а

Глоба во износ од 1.800 до 2.000 евра во денарска противвредност ќе се изрече за прекршок на правното лице доколку  постапи спротивно од членовите 4-а и 16-б ставови 1 и 7 на овој закон.

Глоба во износ од 400 до 600 евра во денарска противвредност ќе се изрече за прекршок од ставот 1 на овој член и на одговорното лице во правното лице.
Член 22

Глоба во износ од 1.800 до 2.000 евра во денарска противвредност ќе се изрече на работодавецот ако средствата добиени од Посебниот фонд не ги користи согласно со членот 16-а став 5 од овој закон.
Член 23

Глоба во износ од  800 до 1.000 евра во денарска противвредност ќе се изрече за прекршок на инвалидното лице кое самостојно врши дејност ако средствата добиени од Посебниот фонд не ги користи согласно со членот 16-а став 5 на овој закон.
